
Abstract. The article analyzes the right to limited use of another person's land plot for public needs, which is a
novelty in the land legislation of the Republic of Uzbekistan, that is, public easement, the legal procedure for its
establishment and implementation. It also highlights that public easement is established not for the interests of
the owner of a particular land plot, but for the interests of the public, and is introduced to ensure the interests of
the population, local self-government bodies and the state. As a result of the research conducted within the
framework of the topic, scientific and theoretical proposals aimed at improving public easement were
recommended.

Keywords: legislation, land, easement, public easement, private easement, contract, right, rule, public need.

YER SERVITUTINI RIVOJLANISHI

Mirzaabdullayeva Matluba Rustamovna
Yuridik fanlar nomzodi Toshkent davlat yuridik universiteti
E-mail: matlubamirr@mail.ru

Annotatsiya. Maqolada O‘zbekiston Respublikasi yer qonunchiligida yangilik hisoblangan jamoat ehtiyojlari
uchun o‘zganing yer uchastkasidan cheklangan tarzda foydalanish huqugqi, ya’ni ommaviy servitut, uni o‘rnatish
va amalga oshirishning huquqiy tartibi tahliliy o‘rganilgan. Shuningdek, ommaviy servitut muayyan yer uchastkasi
mulkdori manfaatlari uchun emas, balki jamoat manfaatlari uchun belgilanishi, aholini, mahalliy o‘zini o‘zi
boshqarish organlari va davlat manfaatlarini ta’'minlash uchun joriy qgilinishi yoritib berilgan. Mavzu doirasida olib
borilgan tadqgiqot natijasida jamoat servitutini takomillashtirishga qaratilgan ilmiy- nazariy takliflar tavsiya
qilingan.

Yer bilan bog‘lig munosabatlarni to‘g’ri tartibga solinishi davlat va jamiyat rivojida
muhim ahamiyat kasb etadi. Mamlakatimizda yerdan oqilona, samarali va bozor igtisodiyoti
talablari asosida foydalanishni ta’'minlash maqgsadida yer qonunchiligini takomillashtirishga
qaratilgan islohotlar amalga oshirilmoqda. Mamlakatimizda yerga nisbatan mulk huqugqi e’tirof
etilib, u bozor aktiviga aylantirildi. Qishloq xo‘jalik yerlaridan ijara huquqi asosida foydalanish
shartlari va tartibi ham zamon talablari darajasida o‘zgartirildi. Yer ajratish masalalarida davlat
hokimiyati organlari ishtiroki cheklandi. Bir so‘z bilan aytganda O‘zbekiston Respublikasi
Prezidentining 2021-yil 8-iyundagi “Yer munosabatlarida tenglik va shaffoflikni ta’'minlash,
yerga bo‘lgan huquglarni ishonchli himoya qilish va ularni bozor aktiviga aylantirish chora-
tadbirlari to‘g'risida”gi PF-6243-son Farmoni yer qonunchiligini rivojlanishida va huquqni
go‘llash amaliyotida yangi bosqichni boshlab berdi [1]. O‘zbekiston Respublikasining 2023-yil
23-oktyabrda qabul qilingan “Yer to‘g'risidagi qonunchilik takomillashtirilishi munosabati

bilan O‘zbekiston Respublikasining ayrim qonun hujjatlariga o‘zgartirish va qo‘shimchalar
kiritish to‘grisida”gi 0‘'RQ-871-sonli qonuni [2] bilan O‘zbekiston Respublikasining Fuqarolik
kodeksi va Yer kodeksiga kiritilgan qo‘shimcha va o‘zgartirishlar yer uchastkalarini ijarachilar
tomonidan qayta ijaraga berish, yer servitutini amalga oshirish, yerga bo‘lgan mulk huquqini
bekor qilishga oid yechimini kutayotgan masalalarga oydinlik kiritdi.

Yer qonunchiligidagi o‘zgarishlardan biri jamoat ehtiyojlari uchun o‘zganing yer
uchastkasidan cheklangan tarzda foydalanish huquqi(ommaviy servitut)ni amalga oshirish
tartibi bo‘lib, uning ayrim jihatlarini muhokama qilishga harakat qildik. Yer servituti gadimdan
yer uchastkalariga ehtiyojni doimiy ortib borishi, yer resurslarini cheklanganligi sharoitida
yerdan foydalanishda amaldagi yer egaligini (mulk huquqini va boshqa huqugqlarni) saqlagan
holda qo‘shni yer uchastkalari egalarini yerdan foydalanishga oid manfaatlarini (o‘z yer
uchastkasiga o‘tishini) ta’'minlashda kelib chiqishi mumkin bo‘lgan nizolarni oldini olish
magqsadida konstruktiv yechim sifatida vujudga kelgan. Bu esa jura in re aliena (o‘zganing
mulkiga bo‘lgan huquq) ya’ni hozirgi servitut huquqini kelib chiqishiga sabab bo‘lgan [3].

Yer servituti qadimgi tushunchasidan zamonaviy “o‘zganing yer uchastkasidan
cheklangan tarzda foydalanish huquqi” tushunchasigacha murakkab yo‘lni bosib o‘tgan
bo‘lsada, 0’z mazmun mohiyatini yo‘qotgani yo‘q. Bugungi kunda ham jamiyat kishilari orasida
o‘zgani yeridan foydalanishga bo‘lgan ehtiyoj hamon mavjud bo‘lib, bu servitut huquqini
takomillashtirish zaruriyatini izohlaydi.

Yer huquqi va Fuqarolik huquqi nazariyasida ommaviy va xususiy servitut alohida
turlar sifatida e’tirof etiladi [4]. Ozbekiston Respublikasi qonunchiligida asosiy urg‘u xususiy
servitut qoidalarini o‘rnatishga garatilgan bo‘lib, FKning 173-moddasi va Yer kodeksining 30-
moddasida oz ifodasini topgan edi. Ommaviy servitut tushunchasi va uni amalga oshirish
tartibi qonunchilikda belgilanmagan edi.

Qonun [6] bilan O‘zbekiston Respublikasi Fuqarolik kodeksining 173-moddasi “Jamoat
ehtiyojlari uchun zarur bo‘lgan hollarda servitut qonunga muvofiq tegishli davlat organi
tomonidan belgilanishi mumkin (ommaviy servitut)”, degan qoida bilan to‘ldirildi. FKda
belgilangan ommaviy servitutga oid normalar Yer kodeksiga kiritilayotgan 30°-modda
talablarida kengroq bayon qilingan bo‘lib, jamoat ehtiyojlari uchun o‘zganing yer
uchastkasidan cheklangan tarzda foydalanish huquqi (ommaviy servitut) o‘zganing yer
uchastkasida geologiya-suratga olish, qidirish, geodeziya va boshqa qidiruv ishlarini amalga
oshirish, o‘zganing yer uchastkasidan umumiy foydalanishdagi elektr uzatish tarmoglari, aloga
liniyalari va boshqa liniyalar, truboprovodlar, ichki sug'orish tarmogqlari, muhandislik
tarmogqlari hamda boshqa tarmoglar o‘tkazish va ulardan foydalanish magqgsadlaridagina
belgilanishi mumkinligi ko‘rsatildi. Ushbu moddada boshqa maqsadlarda, shuningdek, davlat
mulki bo‘lmagan bino, inshoot va ko‘p yillik dov-daraxtlar joylashgan yer uchastkalariga
ommaviy servitut belgilash tagiqlanadi.

Ommaviy servitutni o‘rnatish xususiy servitutni o‘rnatishdan farq qiladi. Xususiy
servitut uni belgilashni talab gilayotgan shaxs bilan o‘zga yer uchastkasining egasi o‘rtasidagi
o‘zaro kelishuvga muvofiq belgilanadi, agar kelishuvga erishilmagan taqdirda, sud garori bilan
ham belgilanishi mumkin. Ommaviy servitut davlat, jamiyat, mahalliy o‘zini-o‘zi boshgarish
organlari va aholining manfaatlarini ta’'minlash uchun bevosita qonun va boshqa normativ
huquqiy aktlar bilan o‘rnatilishi mumkin. Qonun bilan Yer kodeksiga kiritilayotgan 30°-
moddasining to‘rtinchi xat boshisida “ommaviy servitut manfaatdor tashkilotlarning

murojaatlari asosida viloyat va Toshkent shahar hokimining qarori bilan” belgilanishi
mustahkamlangan.

Bundan ko‘rinib turibdiki, ommaviy servitutda ko‘chmas mulkdan cheklangan tarzda
foydalanish huquqiga ega bo‘lgan aniq subyekt bo‘lmaydi, balki subyektlar doirasi bo‘ladi.
Xususiy servitutda esa foydalanish huquqini taqdim etuvchi va undan foydalanuvchi aniq
belgilangan bo‘ladi. Yuqoridagi fikrlardan shuni anglash mumkinki, ommaviy servitut muayyan
yer uchastkasi mulkdori manfaatlari uchun emas, balki jamoat manfaatlari uchun belgilanadi.
Ommaviy servitutlar aholini, mahalliy o‘zini-o‘zi boshqarish organlari va davlat manfaatlarini
ta’'minlash uchun joriy qilinadi. Davlatning ishlab chiqarish, savdo-sotiq faoliyatida intensiv
ishtiroki ommaviy servitutlarni vujudga kelishining sabablaridan biri bo‘lib, bunda davlat
mustagqil xo‘jalik subyekti sifatida namoyon bo‘ladi [51.

Yer qonunchiligiga kiritilayotgan muhim yangiliklardan yana biri, ommaviy servitut
belgilash to‘g'risidagi qarorni yer fondi toifasidan kelib chiqqan holda tegishli tashkilotlar bilan
majburiy tartibda kelishish shartligi hisoblanadi. Unga ko‘ra,

» sug'oriladigan yerlarda — O‘zbekiston Respublikasi Qishloq xo‘jaligi vazirligi va Suv

xo'jaligi vazirligi bilan;

» o‘rmon fondi yerlarida — o‘rmon xo‘jaligi sohasidagi vakolatli davlat organi bilan;

» tabiatni muhofaza qilish, soglomlashtirish, rekreatsiya maqgsadlariga mo‘ljallangan
yerlarda va tarixiy-madaniy ahamiyatga molik yerlarda — tegishli sohalardagi
maxsus vakolatli davlat organlari bilan ommaviy servitutni belgilashda kelishish
lozim bo‘ladi.

Qonunchilikdagi yangi qoidalardan yana biri, ommaviy servitut belgilash haqidagi
qarorda servitut to‘g'risidagi shartnomada ko‘rsatilishi lozim bo‘lgan barcha shartlar
ko‘rsatilishi kerakligini belgilanishidir. Ya’'ni, FKsiga kiritilgan 1732-moddada servitut shartlari
mustahkamlangan. Unga ko‘ra, servitut belgilanganda servitut belgilanayotgan yer
uchastkasining maydoni, ushbu yer uchastkasida muhandislik-kommunikatsiya tarmoqlari
obyektlarini qurish, ulardan foydalanish, ularni kozdan kechirish va ta’'mirlash shartlari, yer
fondi toifasidan qat’i nazar, yer egasiga, yerdan foydalanuvchiga, yer uchastkasining
ijjarachisiga va (yoki) mulkdoriga yetkazilgan zararning o‘rnini qoplash tartibi, servitut
belgilanayotgan yer uchastkasining joriy holati, yer uchastkasini undan belgilangan maqsadda
foydalanish uchun yaroqli holatga keltirish zarurligi, servitut uchun haq to‘lash tartibi,
shuningdek servitut belgilangan yer uchastkasidan foydalanishdagi cheklovlar ko‘rsatilishi
shart.

Yer kodeksiga kiritilgan 301-moddada servitut to‘g‘risidagi shartnomaga oid qoidalar
aks etgan bo‘lib, unda quyidagi shartlar ko‘rsatilishi kerak:

servitut belgilanishi kerak bo‘lgan yer uchastkasining kadastr ragami;

servitutni belgilashning maqsadlari va asoslari;

shartnoma taraflari to‘g‘risidagi ma’lumotlar;

servitutning amal qilish muddati;

servitut uchun belgilangan haq miqdori (mavjud bo‘lganda);

shartnoma taraflarining huquq va majburiyatlari hamda javobgarligi;

belgilangan servitut muddati tugaganidan keyin yer uchastkasini belgilangan magsadda
foydalanish uchun yaroqli holatga keltirish haqidagi servitut majburiyati.

Ommaviy servitut shartlari taraflarning kelishuviga ko‘ra yoki ulardan birining talabiga
ko‘ra sud tartibida o‘zgartirilishi va bekor qilinishi mumkin. Fikrimizcha, qonunchilikda ushbu
qgoidani belgilanishi yer munosabatlari sohasida jismoniy va yuridik shaxslarning huquqlarini
ishonchli tarzda himoya qilishga qaratilgan mexanizmlardan biri hisoblanadi.

Ommaviy servitut Yer kodeksiga asosan yoki ushbu servitutni belgilash to‘g'risidagi
qarorning amal qilish muddati tugaganda bekor qilinadi (YEK 30>-m). Yer kodeksining 30%-
moddasiga muvofiq, servitut quyidagi hollarda bekor qilinishi mumkin:

servitut ishtirokchilarining o‘zaro kelishuviga ko‘ra;

yer egasining, yerdan foydalanuvchining, yer uchastkalari ijarachisi va mulkdorining
yoki servitut kimning manfaatlarini ko‘zlab belgilangan bo‘lsa, o‘sha shaxsning asoslangan
talabiga ko‘ra;

servitutdan uzoq muddat (kamida uch yil) foydalanilmaganda;

servitutning amal qilish muddati tugaganda;

agar servitut belgilash uchun sabab bo‘lib xizmat qilgan asoslar oz ahamiyatini
yo‘qotgan bo‘lsa.

Demak, ushbu qoidalar ommaviy servitutni bekor qilish asoslari bo‘lishi mumkin degan
xulosaga kelishimizga imkon beradi.

Ommaviy servitut belgilash to‘g'risidagi garor servitut belgilangan yer uchastkasida
qurilish-montaj ishlarini boshlash, binolar va inshootlarni qayta qurish, rekonstruksiya qilish
huqugqini bermaydi. Shuningdek, servitut belgilanishi yer egasini, yerdan foydalanuvchini, yer
uchastkasining ijarachisi va mulkdorini ushbu yer uchastkasiga egalik qilish, undan foydalanish
hamda uni tasarruf etish huqugidan mahrum etmaydi.

Servitut to‘g'risidagi shartnoma davlat ro‘yxatiga olinishi lozim va u yer uchastkasi
boshga shaxsga o‘tgan taqdirda ham saglanib qolinadi. Servitut to‘g‘risidagi shartnomani davlat
ro‘yxatiga olish O‘zbekiston Respublikasining “Ko‘chmas mulkka bo‘lgan huquqglarni davlat
ro‘yxatidan o‘tkazish to‘g'risida”gi qonuni [7] ning 10-moddasi va Vazirlar Mahkamasining
2023-yil 25-avgustdagi 424-son qarori bilan tasdiglangan “Ko‘chmas mulkka bo‘lgan
huqugqlarni davlat ro‘yxatidan o‘tkazish bo‘yicha davlat xizmatlari ko‘rsatishning ma'muriy
reglamenti” [8] asosida amalga oshiriladi.

O‘zbekiston Respublikasining “Yer to‘grisidagi qonunchilik takomillashtirilishi
munosabati bilan O‘zbekiston Respublikasining ayrim qonun hujjatlariga o‘zgartirish va
go‘shimchalar kiritish to‘g‘risida”gi 0‘RQ-871-sonli qonuni bilan Fuqarolik kodeksi va Yer
kodeksiga kiritilgan o‘zgartirishlar, ommaviy servitutga oid yangi normalar kyeyingi yillarda
yurtimizda amalga oshirilayotgan yer munosabatlarini tartibga solishda bozor iqtisodiyoti
gonuniyatini yanada kengroq joriy qilishga qaratilgan islohotlarni mantiqiy davomi ekanligini
ko‘rishimiz mumkin.

Aytish mumkinki, qonunchilikdagi o‘zgarishlar yer munosabatlarini tartibga solishda
gonun ustuvorligini ta’minlash bilan birga yer egalari, yerdan foydalanuvchilar, yer
uchastkalari ijarachilari va mulkdorlari huquqlarini ishonchli himoya qilishga xizmat qiladi.

